
Meeqqat atuarfiani angajullerni atuartunut meeqqat atuarfiani atuartitsinermut 

tapertaliullugu suliffeqarfimmiisitsilluni aaqqiinermik atortuulersitsinerup 

iluaqutissartaanik, ajoqutissartaanillu naliliisumik nassuiaasiornissamik, 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Aaqqiineq atortuulersinneqassagaluarpat tamanna Namminersorlutik 

Oqartussanut aamma kommuninut aningaasaqarnikkut, allaffissornikkullu 

kingunerisinnaasai nassuiaammi aamma nalilerneqassapput. UKA 2027 

aallartinnginnerani nassuiaat Inatsisartunut agguaanneqassaaq. 

(Inatsisartunut ilaasortaq, Bo Martinsen, Demokraatit) 

 

 

Akissuteqaat 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

Siullermeerneqarnera 
 

Aalajangiiffigisassatut siunnersuut pillugu Naalakkersuisut sinnerlugit Bo Martinsen, 

Demokraatit siunnersuutaanut qutsavigaara. 

 

Meeqqat atuarfiata atuartunut atuagarsornermi ingerlalluanngitsut suliassatigut 

inuussutissarsiutinullu samminerusumik periarfissanik neqerooruteqartarnissaanut 

Naalakkersuisut isumaqataapput. Suliassatigut ilinniartitsineruneq peqatigalugu atuartut 

ilinniakkatigut ineriartornerinik tapersersuineq aamma ilinniarnermut suliffeqarnermullu 

ingerlariaqqinnissamik periarfissaqarneq suleriuserineqartariaqarpoq. 

 

Taamaattumik kommunit meeqqat atuarfiini  angajullerni atuartut inuussutissarsiorneq pillugu 

klassiinik pilersitsinissaminnut UKA2026/35-imiilli periarfissaqarnissaat 

siunnersuutaareerpoq. Kommunit oqaloqatiginerini periarfissat taama ittut 

pisariaqartinneqarneri tikkuartorneqarput, matumani atuartunut atuagarsornermi 

ingerlalluanngitsut assassornermik pinngorartitsinermillu ilinniarnissamik periarfissat 

ilanngullugit.  

 

Atuartitsinermut tapertaliullugu suliffeqarfimmiisitsinermut nassuiaasiornermi suliat 

inuussutissarsiutinullu samminerusumik atuartitseriaaseqarnissamik neqeroorutinik 

pilersitsinissamut periarfissat paasissutissiinermut aamma tapertaasinnaavoq. 

 

Tamanna tunngavigalugu siunnersuutip akuersissutigineqarnissaa Naalakkersuisut 

inassutigaat. 


